
Mir Buebe usera Schwizerland
Ernst Zahn

Mir Buebe usem Schwizerland
Händ freie Blick und frisches Bluet.
En Tannewald, e Felsewand,
En Berg im Schnee — das g'fallt is guet,
Und macht, daß d'Brust vor Stolz sich spannt
Eus Buebe usem Schwizerland.

Us Wald und Fels und Gletscherschnee
Het is der Herrgott d'Heimet haut.
Vom Tessin bis zum Bodesee
Isch is en jede Fleck vertraut.
Mag mer's im Mai, im Winter g'seh,
Mer hat nie gnueg, mer möcht' na meh.

Mir sind na jung, doch isch is klar,
Mer müend uf beide Beine sta,
Mir sind der Zuekunft Striterschar,
En Sturm en jede und en Ma.
's seig eine fiig? Warum nüd gar!
Hochmüetig eine? 's isch nüd wahr!

Es blast en böse Wind dur d'Welt.
Der Friede isch und 's Glück verjagt.
De Niid regiert und d'Macht und 's Geld
En mängen Alte stahd verzagt.
Da mueß en neue Trupp is Feld.
Und Liecht as Wolkehimmelszelt.

Wer ehrli will, isch alls imstand.
Und wer na 's Labe vor sich weiß,
Dem chund vor Ifer 's Bluet i Brand,
Dem isch vor Hoffnig d'Stirne heiß.
So waget mir's i Gotteshand,
Mir Buebe usem Schwizerland.

Gedenktag: 6. Dez. 1927 Oberstkorpskdt. Theophil Sprecher von Bernegg, Generalstabschef der Schweiz. Armee 1914 - 1919, gest.

